JUSTIZIAAZTERKETA:

1. Hilketa eta erailketaren arteko desberdintasuna:

Bizitza izatea eskubide unibertsala da, eta erailketa zein hilketa bizitzaren aurkako delituak dira; baina
hilketa erailketa izateko, ezaugarri batzuk bete behar dira.

- Alebosia/Maltzurkeria: aukeratzen diren bideek biktimaren defentsarako aukera kentzen
dutenean (biktima adingabekoa bada, ahula, bat-bateko erasoak,...).

- Prezio, sari edo hitzemateengatik egitea: diruagatik egitea, adibidez.

- Ankerkeria: helburu dugun delitua gauzatzeko beharrezkoa ez den sufrimendua sortzea. -

Beste delitu bat izkutatzeko edo errazteko egitea.

Hilketa, zuhurtzagabekeriaz, doloaz ala saiakeraz kondenatu daiteke; baina ez da bakarrik beste
pertsona bat hiltzea: ezin dugu inor gu hiltzeko baimendu, ezta inor bere buruaz beste egiten lagundu.
Erailketa, ordea, beti doloz egiten da.

Zigorrak ere desberdinak dira, dolozko hilketa 10 urtetik 15 urte arteko espetxe zigorrarekin zigortzen
da (hala ere, astungarrien eraginez gradu bat gehiagoko zigorrarekin zigortu daiteke). Erailketak,
berriz, 15-25 urteko kondena izan ohi du; hala ere, biktima bereziki ahula denean (16 urte baino
gutxiago dituenean, elbarri denean, delitua egitea bortxatu ostean), delitua talde terrorista batean
egitean edota bi erailketa baino gehiago egitean, bizi osorako espetxe zigor errebisablea aplikatuko
zaio.

2. Sexu abusu eta sexu erasoaren arteko desberdintasuna:

Biak askatasun sexualaren aurkako delituak dira. Ez batean ez bestean ez dago baimenik: baietz
esateak, ez du aurrerago ezetz esan ezin dezakegunik esan nahi. Ezetza nahikoa da harreman sexual
hori gelditzeko.

Ordea, sexu erasoetan indarkeria edo larderia erabiltzen dela da bien arteko desberdintasuna. Hortaz,
osotasun fisikoaren eta psikologikoaren ondasun juridikoa gehitzen zaio, eta beraz, ez da berdin
zigortzen.

Indarkeria ez dagoenenan, orduan: sexu abusua da. Arrazoi desberdinengatik izan daiteke: drogen
bidez biktima inhabilitatu, lotan dagoela aprobetxatu, 16 urtetik beherakoa bada,...

Hala ere, askotan zaila da sexu eraso bat egon dela frogatzea, eta frogak ezinbestekoak dira prozesu
juridikoa aurrera eramateko.

Penetrazioa egon dela ziurtatzen bada, bortxaketa izango da (izan anala, ahozkoa ala baginala). Hala
ere, bortxaketa ematen bada baina indarkeriarik egon ez bada, ez da bortxaketa bezala izendatuko.
Ordea, bi kasuetan, zigortzeko elementu astungarria izango da.

Kondenari dagokionez:

Sexu abuisua; -3 wrte - Indarkeriarik gabeko penetrarioa: 4-10 wrie

e erason; | =3 urte Bormxaketa: 612 une,

3. Ebazketa eta lapurretaren arteko desberdintasunak:



Ebazketa zein lapurreta, ondasun delituak dira, baimenik gabe norberarena ez den zerbait hartzean
oinarritzen baitira. Hala ere, bien arteko desberdintasuna, lapurretan indarkeria edo larderia erabiltzen
dela da, eta hortaz, ondasun fisiko edota psikologikoaren ondasun juridikoa gehitu daiteke. Hala ere,
lapurretetan ematen den indarkeria edo larderia, kode penalak neurtzen du; izan ere, alarma bat
kentzea, ateak edo lehioak apurtzea, etab. indarkeriatzat jotzen dira.

4. Erruduntasuna eta egozpen pertsonala:

Errundutasunak, egiten duguna debekatuta dagoela ulertzeko gaitasun psikiko edota fisikoak izateari
egiten dio erreferentzia. Hala ez bada, egozgarritasuna baztertu egiten zaio pertsonari, delitua
(moduren batean) justifikatzen baita. Beraz, kasu jakin batzuetan, delitugilearen ezaugarri pertsonal
batzuk direla eta, ezingo diogu delitua egotzi. 6 arrazoi desberdin aurki ditzakegu:

- Aldakuntza psikikoa eta buru-nahaste iragankorra (20.1 art.): edozein arazo edo aldakuntza

psikikorengatik, delitua egitearen denbora horretan egintzaren zilegitasun eza ulertzen ez
badu.

- Toxikazio osoa (20.2 art.): delitua gauzatu den momentuan delitugileak burua guztiz galduta
izatea toxikatuta egoteagatik (hartutako alkohol, droga, estupefaziente, substantzia
psikotropiko eta antzerako efektua sortzen duten substantziengatik) edo abstinentzia-
sindromearen eraginpean dagoelako. Hala ere, betiere egindakoa helburutzat ez zuela ziurtatu
behar da.

- Aldakuntza oharmenean (20.3 art.): jaiotzetik edo haurtzarotik jasandako hautemate aldaketak,
errealitatearen kontzientzia oso larri edo aztoratua eragiten badio.

- Beldur menperaezina (20.6 art.): delitua egitea, zerbaitek edo norbaitek sortzen dizun beldur
gaindiezinak bultzatuta. Momentuko gaitza izan behar da, sinesgarria eta beste irtenbiderik
gabekoa.

- Adingabetasuna (19. art.): 18 urte baino gutxiago dutenek ez dute erantzukizun kriminalik
izango, haien ulermen gaitasuna murriztuta edo baztertuta dagoela kontsideratzen baita. 14-18
urteko tartean, adingabeen legea aplikatzen da, non nagusiei bezala, delituaren definizioa
aplikatzen zaien, baina zigor penala ezarri ordez, segurtasun-neurriak ezarriko zaizkie (bere
arriskuen arabera). Beraz, guzti hau, 5/200ko Lege Organikoan arautzen da, adingabeen
erantzukizun penalari buruzkoa (8/2006 Lege Organikoan berritu zena).

5. Prostituzioa zigorgarria al da Estatuan?

Prostituzioa Espainiar Estatuan ez da zigorgarria, borondatezkoa eta adinduek burututakoa den
heinean. Ordea, badaude prostituzioa zigorgarria bilakatzen duten ezaugarri batzuk:

- Askatasun sexualaren aurkako erasoak ematea.

- Tipikoa den jarreraren bat izatea (esaterako, norbait prostituitzera behartzea, indarraren bitartez,
nagusitasun egoera baten bitartez, etab.).

- Adostutako prezioa ez ordaintzea (estafatzat joko da).

- Prostituitzen ez den pertsonak bertatik irabaziak eskuratzea.
Derrigortutako eta adin txikikoek burututako prostituzioaren kasuan, beti kontsideratuko da delitua,

eta beraz, zigorgarria izango da.

6. Drogei dagokienez, zer da zigorgarria?



Drogak landatu, erosi edota kontsumitzea ez da penalki zigorgarria. Izan ere, ez da inolako ondasun
juridikorik kaltetzen. Hala ere, penalki zigorgarria ez den arren, administratiboki ez-zilegitzat jotzen
da. Ordea, drogen trafikoa, delitua da, beraz, penalki zigorgarria ere; hau da, soilik drogak hedatzea
izango da delitua.

7. Zer da sexu-jazarpena?

Askatasun sexualaren aurkako eraso bat da, kontestu zehatz batzuetan ematen dena. Izan ere, soilik
lan-, irakaskuntza- eta zerbitzu-esparruetan ematen diren jarrera jazarleak kontsideratzen dira sexu-
askatasunaren aurkako delitu.

8. Baimen orokorrak/ Ohiko baimenak:

Baimen hau, tratamenduaren zati bat da eta helburua bergizarteratzea izango da. Bizitza askatasunean
prestatzeko modukoak dira. Ez dira onura edo sari penitentziarioak izango; izan ere, beharrezko tresna
bat bezala ikusten da bizitza askatasunean egoera hobeago batean egoteko edota presoak prestatzeko.

Honek, abantaila eta desabantailak dituela esan beharra dago. Abantailak: bizitza askatasunean izateko
prestatzeko tresna bat da; familiarekin izango den lotura indartzeko aukera egongo da; espetxealdiaren
tentsioak murriztuko dira; jokabide ona bultzatuko da, erantzunkizunaren zentzua sendotzen da;
presoaren garapena zehaztuko da; etab. Desabantailak: bergizarteratzeak porrot egitea izango
litzateke.

Baimen orokorren gehieneko iraupena zazpi egunetako izango da; zehatzago esanda, zazpi egun
jarraian izatea. Denboraldiari dagokionez, orokorki, urtean 36/48 egun bitartean izango dira topeak eta
bi edota hiru graduan dauden presoentzako bideratuak egongo dira. Hau lortu aurretik, talde
teknikoaren txosten bat izan beharko dute eta zigorraren laurdena betea izateare ezinbestekoa da;
horrez gain, jarrera ona ere eskatuko da baimena lortu ahal izateko. (ELOO 47.2 artikulua)

9. Salbuespeneko baimenak:

Lehenengo gradukoek, normalean, ez dute baimenik izaten, baina, badaude salbuespen baimenak,
egoera berezien ondorioz emango direnak. Ez dute zerikusirik bergizarteratzearekin, arrazoia
humanitarioa da. Gehienez 7 egunekoak izan ohi dira, ez dago limiterik, baina, baimen orokorren
muga izango dute. Bi arrazoi-motagatik eman daitezke:

- Arrazoi familiar edo pertsonalak: gurasoen, seme-alaben, bikotearen, anai-arreben edo bestelako
pertsonen heriotza edo gaixotasun larria, haur bat izatea, eta ezkontza, batailoa edota
jaunartzeak barnebiltzen ditu. Bigarren eta hirugarren gradukoek (kasuaren arabera) ez dute
segurtasun neurririk izango bere beimenetan. Lehenengo gradukoek edo arriskutsu
bezala kalifikatutakoek, ordea, poliziarekin edo bestelako segurtasun gorputz batekin atera
beharko dira.

- Osasun arrazoiak: osasun arazoengatik emandako baimenak izango dira; hala nola, kanpoko
kontsultak (12 ordukoak, gehienez) edota penitentziarioa ez den ospitale batean sartzeko
baimena (gehienez 2 egunekoa).

Baimenaren momentua hasi baino lehen, inguruabarrak aldatzen badira, baimena ezeztatu
(ezeztatzea) edo eten egin daiteke (etetea), baldintzak onak direnean baimena eman ahal
izateko. Hau zuzendariak erabakitzen du eta Err.-ren 157. artikuluan zehazten da. Ezeztatzea



ez da normalean ematen, bakarrik kasu erradikaletan, presoak baimenak delituak egiteko edo
ihes egiteko erabili dituenean.

10. Saiakera ez-bukatua:

Delitua ez da berdin zigortuko delituaren fasearen arabera. Saiakuntzari dagokionez (16. art.), delitua
egikaritzeko ahaleginan datza. Ordea, kanpo faktoreengatik, delituaren helburua ez da gauzatzen. 2
saiakera mota daude:

- Saiakuntza bukatuta: Delitua egikaritzeko beharrezkoak diren elementu guztiak bete, baina
kanpo-faktoreengatik emaitzarik ez dagoenean. Ondasun juridikoa kaltetzetik gertu dago.
Adib: norbaiti tiro bat ematea baina ez ematea.

- Saiakuntza ez bukatuta: Delitua egikaritzeko beharrezkoak diren elementu edo pausu guztiak ez
direnean betetzen. Adib: norbait sekuestratzea bere hilketa emateko, baina azkenean ez
hiltzea.

Ondorioak: burutzean (delitua amaitu eta helburuak lortzean) zigorra ezarriko da, saiakuntzan berriz,
kartzelaren minimoa 3 hilabetekoa izango da.

11. Beharrizan egoera:

Bere edo beste baten aurkako kaltea saihesteko beste pertsona baten ondasun juridikoa kaltetua izango
da. Bi ondasun juridiko ditugu eta bat salbatzeko modu bakarra bestea kaltetzea da. Ume bat espaloian
doa eta auto batek harrapatuko du, hori ikusita haurra bultzatzen duzu lesio batzuk eraginez. Lesioak
justifikatuta daude bizitza salbatzeagatik egin duzulako. Beharrizan egoera dela justifikatuko da
ondorengo egoerak hurrengo ezaugarriak betetzen baditu:

i. Propioa edo beste batena.

ii. Bi ondasun juridikoen gatazka: baten salbazioa bestearen kaltetzea (ondasun juridiko
garrantzitsuenak bizitza eta osotasun fisikoa dira).

iii. Proportzionaltasuna: lortuko den gaitza ez da sakrifikatu dena baino handiagoa izango (mal
menor).

iv. Egileak bere burua sakrifikatzeko betebeharrik ez izatea bere ogibide edo kargua dela eta.
Profesioak exijitzen dizun zerbait, zure bizitza arrisku oso larrian jartzen ez baduzu (sorosle
lanean, adib.).

12. Biktima laguntzeko zerbitzua:

Delitu baten biktima izan direnek Biktimari Laguntzeko Zerbitzura jo dezakete. Zerbitzuaren helburua
biktimei zigor-arloko sistemarekin duten harremanean laguntzea da eta edozein motatako delituen
biktimei eskaintzen zaie arreta; batez ere, sexu-erasoen, etxeko indarkeriaren, larderiaz egindako
lapurreten eta abarren biktima izan direnei. Laguntza, hala ere, perfil ezberdinei eskaintzen die:

— Biktimei: arlo juridikoan, psikologikoan eta sozialean laguntza osoa eskaintzen die. — Profesionalei:
delituen biktimei arreta eskaintzako eskura dauden baliabideen berri ematen die. — Epaitegiei eta
fiskalei: biktimen egoeraren berri ematen die, betiere biktimen oniritziarekin, haien ikuspuntua aintzat
hartu eta ahalik eta erabakirik egokienak har ditzaten.

— Gizarteari: informazioa eskaintzen dio, biktimizazioa saihesteko, inplikatutako erakunde guztien
funtzionamenduaren berri izateko eta haien koordinazioa sustatzeko.

13. Kartzelako graduak:



Espainiako presondegi sistemak, indibidualizazio zientifikoa sistema moduan hartzen du.
Espetxealdiko Lege Orokorra, 72.1 artikulua da eta honako hau zehazten du: arestian esan dugun
bezala, indibidualizazio zientifikoan oinarrituz, hiru gradu desberdin aurki ditzakegu epaituentzat.
Hau, betetzen den espetxegunearen araberakoa da. Graduak hauetxek dira:

- 1. gradua: Erregimen itxiko establezimenduetan betetzen edo ematen da. Oso arriskutsuak diren
edo beste erregimenetara ohitzeko zailtasunak dituzten presoak aurkituko ditugu hor. Aipatu
beharra dago, ondorengo graduetara pasatzeko, ez dela derrigorrezko 1. gradua betetzea.

- 2. gradua edota ohiko gradua: Ohiko erregimeneko establezimenduak dira eta elkarbizitza
penitentziarioariko ezaugarri pertsonalak eta penitentziarioak errespetatuko dira. Preso
gehienak, gradu honetan egon izan ohi dira.

- 3. gradua: Gradu honek, erregimen irekiko establezimenduetan beteko da eta askatasun gehiago
izango dute; izan ere, lana kanpoan egiteko aukera dute. Egoera penitentziarioa eta pertsonala
erdi askatasunean bizitzeko gaitasuna ematen diote. Gutxienez, hamabost urte beteta eduki
behar dituzu bizitza zigorreko epaian.

- Zaintzapeko askatasuna: lehen 4. gradua deitzen zitzaion, baina gaur egun, laugarren gradua ez
dago indarrena; azken finean, etena ematen delako.

14. Zuzenbide penalaren printzipio/hastapenak:

- Legezkotasun hastapena:

Espainiar Estatua, estatu sozial demokratiko eta zuzenbidezko moduan definitzen da. Hortaz,
Zuzenbide Penalari dagokionez, aukeratutako ordezkariek legea ezarriko dute parlamentuan, eta
konstituzioan agertzen den bezala, printzipio batzuk jarraituko ditu.

“Nullum crimen, nulla poena sine llege”: ez dago ez deliturik ez zigorrik, aurretiko legerik ez badago.
Hau da, ezin da ohitura jarraitu, legeak idatzita egon behar dira, lege organiko bitartez. Hortaz,
hiritarrok legeak ezagutzearen betebeharra daukagu, zer den zilegi eta zer ez, bai eta zilegi ez den
zerbait egitekotan ondorioak zeintzuk diren ezagutzea. honen zentzua segurtasuna eta berme politikoa
sustatzea izango da, eta zuzenbide-estatuaren ondorio da. Legeek lau berme mota:

< Berme kriminala: aldez aurretik zehaztu portaerak edo delituak zeintzuk diren.

< Berme penala: aldez aurretik zigorra ezarri.

< Berme judiziala: zigorra nola ezarri, zein epaitegiren aurrean eta zein prozesuri jarraiki
joango den zehaztu.

< Berme betearazlea: nola betearaziko den asktasun-murriztatzailea den zigorra.
Espetxearen kasuan, barruan dauden betebehar, eskubide, etab.ak zehaztu.

Beraz, honakoak izan behar dira legeen ezaugarriak:

% Lex praevia: atzera eraginaren debekua. Ezin da lehendik egindako delitu bat geroago
egin den lege batekin epaitu.

% Scripta: ohiturak ez du balio, idatziz jaso behar dira eta lege organiko baten bidez
zehaztuko dira.

% Stricta: legearen deskribapena ahalik eta zehatzena izango da, interpretazioari lekurik
ez uzteko. Analogiaren debekua ere agertzen zaigu, antzekoa den kasu bati ezin zaio
zigr jakin bat aplikatu, portaera ez bada espresuki deskribatzen dena. Delitugilearen
eskubideak urratzean ere ez da zigorrik ezarriko.



- Esku-hartze penalaren onura hastapena:

Zigor penala gizarte kontrol tresna kaltegarria izan daitekeenez, babeserako efikazia izan behar du.
Zigorra ez bada eraginkorra, ez da zilegia izango (adib, 15 urtetik gorako ala 6 hilabetetik beherako
zigorrak ez dira birgizarteratzeko egokiak, beraz ez dute haien funtzioa betetzen) eta ez dira
aplikatuko.

Hori modu teorikoan esaten da, baina gaur egun horren atzetik interes politikoak daudenez, ez da
betetzen. Lege batek zer helburu duen azaldu behar da. Hala ere, askotan partidu politikoen helburuak
desberdinak direnez, legislaturen arabera aldatzen dira.

- Premiazkotasun hastapena:

Printzipio honek gizarte babesa bilatzen du; baina ezin dio edozein erasori aurre egin, beraz ondasun
juridikoak eraso bortitzenen aurrean lehentasuna ezarriko du. Horrez gain, beste gizarterako kontrol
tresnen aurrean subsidiariotasuna jarraituko du. Konponbideak lortzen beste tresnen bitartez saiatu
behar gara, hau da, zuzenbide bitarteko beste tresnak erabiliko ditugu lehenengo eta ez bada
eraginkorra, zigor zuzenbidea sartuko da bakarrik. “Ultima ratiori” jarraiki ere, eraso larrienen aurrean
ondasun juridiko garrantzitsuenetan eta kalte larriak ezartzen denean bakarrik sartuko da.

- Ondasun juridikoen babesa esklusiboaren hastapena:

Gizartea kontrolatzeko tresna daukagu, eta tipikoak diren egitateei aurre egitea du helburu. Zuzenbide
penala beraz, ez da sartuko ondasun juridiko bat kaltetzen ez bada. Eta hemen “ultima ratiori” jarraiki
ere, bizikidetzarako beharrezkoak diren ondasun juridiko baten aurkako eraso larri bat izan behar da.

- Zigorren gizatasun hastapena:

Printzipio hau gero eta gutxiago errespetatzen da. Tratu eta zigor apalesgarriak eta gizakiaren
aurkakoak debekatuta daude. (KE15. Art), hau da, duintasuna urratzen duten zigorrak ezin dira erabili
printzipioz.

Beraz, zigorra gertatzen den bitartean ezin dira aplikatu: pairamenak eta beherapena edota minak eta
umilazioak. Horrez gain, heriotza zigorra debekatuta dago.

Gizatasun printzipioari jarraiki, espetxealdiko zigorren egikaritza presoen duintasuna eta oinarrizko
eskubideak bete behar ditu. Birgizarteratzea bete behar du, gizartetik kanpo ezin da utzi pertsona.

Espetxealdiko denbora hori gizartera modu “egokian” bueltatzeko aprobetxatu behar da.

- Errudutasun printzipioa eta egozpen hastapena:

Frogatu behar da, pertsona baten portaera bat leporagarria dela eta egiten duena zilegi ez dela ulertzen
ez duela. Adibidez, zuk norbaiti orkatila apurtzen diozu eta anbulantzian doala beste istripu bat du eta
hiltzen da, zu ez zenekien bidai horretan hilko zenik, beraz ezin zaizu erru hori leporatu.

Zigorrak pertsonalak izango dira, norbaitek zerbait egiten badu, berari bakarrik zigortuko zaio. Ezin
bada erantzulea aurkitu, familia edo bere ingurukoak ezin dira zigortu edo erantzule egin.

Egiteagatiko erantzukizuna dago, printzipioz pentsamenduak edo pertsonak ezin dira zigortu, ekintza
konkretuak zigortzen dira. Ideologia zehatz batzuk izateagatik ez da ezer gertatzen edo delitu bat egin
nahi dudala pentsatzea ez da zigorgarria. Pentsamendu bat badaukat delitua dena, eta beste bati esaten



badiot hori egitera inzitatzeko zigorgarria da. Zigortzeko delitua hasi edo aurreratu egin behar da.
Beraz delituak konkretuki zigortzen dira.

Dolua (zerbait nahita edo intentzioarekin egitea) edo kulpa (inprudentzia=arduragabekeria). Hau da,
delitua egin daiteke nahi izan duelako edo nahigabe eginda ere, kontuz ibili beharko zen egoera batean
delitu bat egin badu eta adi ez bada egon, ere leporagarria izango da. Portaera idatzita badago, kodeak
horrela aurreikusten badu, portaera hori nahi gabe eginda ere delitu bihurtuko da.

- Proportzionaltasunaren hastapena:

Egitearen larritasunaren arabera izango da zigorra beraz proportzionala izango da. Portaera
larritasunaren arabera delitua -astuna; e hain astuna; arina- izango da. (ez da berdina norbait hiltzea
edo hiltzen saiatzea eta ez lortzea, zigorra proportzionaltasuna gordez, delitua kasu batean edo bestean
ez da berdina beraz ezarriko den zigorra ere ez da berdina izango). Proportzionaltasuna legegileari eta
epaileari zuzenduta dago beraien interpretazioen arabera eta legea dioen tartetan ezarriko da zigorra.

- Birgizarteratze hastapena:

- Zigorren helburu praktikoa: Hastapen honetan funtsezkoena da zigorrak, hau da, delitugileak
etorkizunean deliturik egin ez izatea.
- Zigorren helburu teorikoa:
- Legerian: Aurrezaintza orokorra (legeen bidezko mehatxua)
- Zigorra zehazterakoan: Zigorraren helburua (aurrezaintza orokorra) +erruduntasuna
(aurrezaintza berezia)
- Zigorra betetzerakoan: Aurrezaintza berezia

Askatasun-gabetzailea zigorren helburu zehatza:
Izango genuen adibidez espetxea edo jarraipen kasuak eta gero birgizarteratzea bereizten
dugu.Kartzela zigorra zilegi izateko hurrengo osagaiak izan behar ditu:
- Egitateen eta erruduntasunaren proportzionaltasuna.
- Birgizarteratze printzipioak baztertu, betiko kartzela zigorrek ez dute betetzen. - Epe horretan
indibiduala den tratamendua jarraitu behar dabirgizarteratzeko (preso epaituen kasuan, epailearen
zain da denak ez).

Espetxeen Lege Organiko Orokorra 1.Art. (1/1979ko Lege Organikoan, Irailaren 26koa). 1901
1996koa, Espetxe Erregelamendua, otsailaren 9koa. Birgizarteratzeko helburua lortzeko tratamendu
indibidualizatua egin behar zaio. Aurresuposamendu bat, pertsonalitate-balorazioa. Horren helburua,
presoaren jarduera aldatzea izango da.



